Appell Inferjuri Numru 49/2020/1 LM

MALTA

QORTI TAL-APPELL

(Kompetenza Inferjuri)

ONOR. IMHALLEF
LAWRENCE MINTOFF

Seduta tas-6 ta’ Ottubru, 2021

Appell Inferjuri Numru 49/2020/1 LM

Steve Aquilina (K.l. 91187M)
(‘l-appellat’)

vs.

L-Awtorita tal-Artijiet

(‘l-appellanta’)
II-Qorti,
Preliminari
1. Dan huwa appell maghmul mill-intimata Awtorita tal-Artijiet, hawnhekk

‘l-appellanta’, minn decizjoni tat-Tribunal ta’ Revizjoni Amministrattiva [minn
issa ’| quddiem ‘it-Tribunal’], tas-6 ta’ Jannar, 2021 [minn issa ’| quddiem ‘is-
sentenza appellata’], li permezz taghha t-Tribunal laga’ l-appell tar-rikorrent

Steve Aquilina (K.l. 91187M), [minn issa ’| quddiem ‘l-appellat’], ¢ahad I-

eccezzjonijiet tal-Awtorita intimata, irrevoka d-decizjoni appellata kif kontenuta
fl-ittra tat-12 ta’ Gunju, 2020, u ddecieda li l-ispejjez tal-kawza quddiem it-

Tribunal ghandhom jithallsu mill-Awtorita intimata.

Fatti

2. Ir-rikorrent ghamel applikazzjoni mal-Awtorita intimata bin-numru GLA
12B/2020/0263, li permezz taghha talab, ‘[cJhange of use from boathouse to
class 4D Restaurant and placing tables and chairs and umbrellas, at Triq ix-Xatt
Juan B. Azzopardi, Senglea’. It-talba tar-rikorrent giet michuda mill-Awtorita
intimata permezz ta’ ittra tat-12 ta’ Gunju, 2020, fejn ir-rikorrent gie nnotifikat
li I-permess ma kienx gieghed jinghata ghaliex: (i) kien ser jizdied ir-riskju ghall-
pedestrians u ghall-klijenti f'’kaz ta’ inc¢ident tat-traffiku; (ii) kien ser jizdied ir-
riskju ghall-vizibilita tas-sewwieqa; (iii) kienu ser jongsu I-ispazji tal-parkegg; (iv)
kienet ser tonqos is-sigurta tal-pedestrians waqt |li jkunu qeghdin jagsmu |-

bankina sabiex jaghtu servizz.

Mertu

3. Ir-rikorrent ressaq appell quddiem it-Tribunal wara li hassu aggravat b’din
id-decizjoni tal-Awtorita intimata. Huwa spjega li hassu aggravat ghaliex |-
Awtorita intimata kienet qieghda tagixxi ultra vires il-poteri taghha u dahlet fuq
mater;ji li soltu jigu decizi mill-Awtorita tal-lppjanar, kif ukoll ghaliex |-Awtorita
intimata m’ghandhiex il-vires tiddeciedi materji mressga quddiemha abbazi ta’
kriterji li jmorru oltre I-kompetenza taghha. Ir-rikorrent qal li fil-fehma tieghu

din id-decizjoni hija nulla u bla effett ghaliex tmur kontra I-ligi, u kontra kull
dettam li bord gudizzjarju jew kwazi-gudizzjarju, ghandu jsegwi fid-
determinazzjoni ta’ materji mressqa quddiemu, u dan ghaliex din id-decizjoni
hija difettuza fil-procedura stante li nieqsa mill-firma tal-membri tal-Bord li
ddecidewha, apparti li ttiehdet fil-maghlug u mhux waqt seduta pubblika. Ir-
rikorrent qal ukoll li d-decizjoni moghtija fil-konfront tieghu hija niegsa minn
kull motivazzjoni li tista’ tghinu jifhem kif u abbazi ta’ liema policies u principji
ttiehdet din id-decizjoni. Qal ukoll li din id-decizjoni hija nulla stante li hija
diskriminatorja fil-konfront tieghu, in vista tal-fatt li fl-istess inhawi hemm
numru ta’ permessi li diga gew approvati. Ir-rikorrent gal ukoll li bil-permess
mitlub minnu mhuwa ser jinholoq I-ebda perikolu, u I-kwistjoni ta’ parkeggi ta’
vetturi hija materja regolata permezz tal-Policy Guidance and Standards for
Outdooor Catering Areas on Public Open Spaces, u t-talba tieghu hija konformi

mal-istess.

4. L-Awtorita intimata wiegbet li l-ittra taghha kienet motivata, u fiha hija
tat erba’ ragunijiet ewlenin ghalfejn hija rrifjutat il-permess mitlub. Qalet li
skont l-artikolu 7(2) (¢) tal-Kap. 563, hija responsabbli sabiex tamministra bl-
aktar mod assolut halli jsir I-ahjar uzu tal-art kollha tal-Gvern ta’ Malta u kull art
li tifforma parti mill-isfera pubblika, u ghalhekk hija ghandha I-jedd u d-dmir
legali li taghmel u li tiehu |-konsiderazzjonijiet kollha sabiex tamministra bl-ahjar
mod dan is-sit partikolari, li fl-ahhar mill-ahhar huwa art tal-Gvern ta’ Malta.
Qalet li d-decizjoni taghha ttiehdet specifikament fil-parametri tal-artikolu 31(g)
tal-Kap. 573, li jaghti I-jedd lill-Awtorita kompetenti thalli persuna tokkupa art

tal-Gvern. Qalet li ghalhekk mhux minnu li hija agixxiet ultra vires u kemm id-

decizjoni taghha, kif ukoll ir-ragunijiet wara dik id-decizjoni, jagghu fl-ambitu
tar-rwol taghha, kif moghti lilha bil-Kap. 563 u Kap. 573 tal-Ligijiet ta’ Malta.
Qalet li anki jekk ir-ragunijiet attribwiti jistghu jigu kkunsidrati wkoll minn
awtoritajiet ohra, xorta wahda dan qgatt ma jista’ jeskludi I-awtorita taghha,
jigifieri li taccerta li din I-art tigi amministrata bl-ahjar mod. Qalet li ghalhekk il-
kriterji li abbazi taghhom ittiehdet din id-decizjoni, jagghu fil-kompetenza
taghha. L-Awtorita intimata ziedet tghid li mhux minnu li d-decizjoni taghha hija
nulla, u dan ghaliex id-decizjoni mehuda minnha hija ta’ natura amministrattiva
u mhux ta’ natura gudizzjarja jew kwazi-gudizzjarja, u huwa ghalhekk li I-
legislatur ikkostitwixxa dan it-Tribunal sabiex wiehed ikun jista’ jikkontesta
decizjonijiet amministrattivi. L-Awtorita intimata kompliet tghid li in linea mad-
definizzjoni ta’ ‘awtorita’, skont I-artikolu 2 tal-Kap. 563, I-Awtorita tinkludi |-
persuni li jagixxu f'isimha, u d-decizjoni inkwistjoni giet iffirmata minn
rapprezentant tal-Awtorita kif awtorizzat. Qalet li ghalhekk id-decizjoni
mibghuta lir-rikorrent tissodisfa r-rekwiziti kollha tal-ligi. L-Awtorita intimata
kompliet tghid li r-ragunijiet moghtija minnha huma motivati bizzejjed sabiex
anki jwasslu lir-rikorrent jifhem il-principji u I-motivazzjoni wara din id-decizjoni,
kif jirrizulta mill-fatt li I-appellant kellu bizzejjed informazzjoni biex jintavola |-
appell odjern. L-Awtorita appellata galet ukoll li mhuwiex kompitu tat-Tribunal
li jiddeciedi jekk id-decizjoni taghha kinitx diskriminatorja jew le, u d-decizjoni
taghha ttiehdet skont il-principji tar-ragonevolezza. L-Awtorita intimata
kkonkludiet billi galet li d-decizjoni taghha ma tistax titgies bhala wahda
illegittima u irragonevoli ghax ir-raguni moghtija minnha ma toghgobx lill-parti
l-ohra, stante |i d-decizjoni taghha ttiehdet wara li kkunsidrat is-sitwazzjoni

odjerna fit-totalita taghha.

5. Ix-xhud Antonia Farrugia case officer mal-Awtorita intimata, spjegat fix-
xhieda taghha quddiem it-Tribunal, li I-applikazzjoni tar-rikorrent giet rifjutata
kemm mill-Awtorita tal-Artijiet kif ukoll minn Transport Malta, ghaliex gie
kkonsidrat li b’dak propost ser jinholoqg riskju ghall-pedestrians u ghall-klijenti
f'’kaz ta’ incident tat-traffiku. Ix-xhud galet li r-rikorrent kien ghamel zewg
proposti — dik li jpoggi mwejjed u siggijiet f'sit man-naha tal-bahar, kif ukoll li
jpoggi mwejjed u siggijiet f'sit man-naha tal-hanut. Ix-xhud ipprezentat pjanta
tal-encroachments kollha li |-Awtorita intimata tat fl-inhawi, u galet |i hafna
minnhom ilhom diversi snin li nghataw. Ix-xhud spjegat li fi zmien ricenti, talbiet
biex jinghataw encroachments bdew jigu assessjati wara li ssir konsultazzjoni
ma’ Transport Malta, u anki fejn tkun ser tinghata |-clearance tal-Awtorita tal-
Artijiet, xorta wahda |-ewwel jingieb il-permess ta’ Transport Malta. Ix-xhud
galet li hija kienet irrakkomandat li I-applikazzjoni tar-rikorrent tigi accettata,
gabel il-file tieghu mar quddiem il-Bord tal-Gvernaturi. Qalet ukoll li sa fejn taf
hi, ir-rikorrent m’applikax biex jokkupa spazju ta’ parkegg. Ix-xhud galet li jkun
hemm drabi fejn [-Awtorita tal-Artijiet ma tagbilx mar-rakkomandazzjoni li ssir
minn Transport Malta, izda f'dan il-kaz |-Awtorita gablet mar-rakkomandazzjoni
ta’ Transport Malta. F'udjenza sussegwenti, |-istess xhud ipprezentat ghadd ta’
dokumenti li juru li f'certi inhawi nghataw encroachment permits ghat-tgeghid

ta’ mwejjed u siggijiet fuq ix-xtut.

6. Gew esebiti ghadd ta’ dokumenti, inkluz pjanti tas-sit u ritratti li juru
mwejjed u siggijiet ta’ stabbilimenti ohra fl-istess inhawi li applika dwarhom ir-

rikorrent.

7. Martin Bajada, Chief Officer Enforcement & Compliance mal-Awtorita
intimata xehed li hafna drabi fejn ikun hemm illegalitajiet, tkun I-Awtorita tal-
Ippjanar li tohrog enforcement notice li tigi notifikata lill-Awtorita tal-Artijiet. Ix-
xhud qal li min-naha tieghu huwa jiehu passi mill-ewwel ghaliex hemm multi li
jitilghu ghal mijiet ta’ Euro ghal kull jum ta’ nuqqas. Ix-xhud qal li t-tagsima tal-
infurzar ma tigix ikkonsultata meta ssir talba biex persuna tinghata

encroachment, u |-Awtorita m’ghandhiex rizorsi biex tissorvelja kull

encroachment |i jinhareg sabiex tassigura li l-applikant gieghed jimxi mal-
permess.
8. Ix-xhud Michael Cohen in rapprezentanza tal-Awtorita ghat-Trasport

f'Malta, xehed |i |-Awtorita tal-Artijiet tibghat kopji tal-applikazzjonijiet li
jidhlulha, bis-site plans u bid-dettalji tal-applikazzjoni, u jekk jigi stabbilit li s-
sigurta fit-trig ser tigi mharsa, tinghata n-no objection ta’ Transport Malta,
ghaliex il-permess finali ma jinghatax minn Transport Malta. Qal li fejn jigi
stabbilit li ser ikun hemm problemi, issir oggezzjoni minn Transport Malta, u
wara jsiru tahdidiet, xi drabi anki mal-applikant innifsu. Ix-xhud qal i
normalment l|-applikazzjonijiet li jigu rifjutati huma dawk fejn jigi stabbilit li
m’hemmx mezz biex it-trig tingasam b’mod sigur. Ix-xhud spjega li meta |-
applikant ma jaccettax il-pozizzjoni ta’ Transport Malta, huwa jintalab
jipprezenta pjanti godda jew jitlob laggha mar-rapprezentanti tal-Awtorita
sabiex issir diskussjoni dwar jekk hemmx mod kif il-permess johrog minghajr ma
jkun hemm problemi ta’ sigurta fit-triq. F'udjenza sussegwenti, ix-xhud spjega li
r-rifjut min-naha ta’ Transport Malta hareg wara li gie stabbilit li ser ikun hemm

nugqgas ta’ sigurta ghal min irid jaghmel uzu mit-trig, u nugqas ta’ spazji ta’

parkegg. Qal li meta jkun hemm kwistjonijiet ta’ lack of pedestrian safety,

specjalment meta wiehed jigi biex jagsam it-triq, il-klawsola dwar in-nuqgqas ta’

sigurta tiddahhal dejjem. Ix-xhud qal li I-applikazzjoni saret kemm ghar-rigward

tas-sit li jmiss mal-bankina kif ukoll ghar-rigward tas-sit li jmiss max-xatt, u qal li

jkunu istanzi bhal dawn fejn l-applikant jigi ggwidat jagsam l-applikazzjoni

tieghu fi tnejn, ghaliex il-permess ikun jista’ jinghata fuq parti mis-sit u mhux

ukoll fuq il-parti I-ohra.

Is-Sentenza Appellata

11.

Permezz tad-decizjoni moghtija fis-6 ta’ Jannar, 2021, it-Tribunal laga’ |-

appell tar-rikorrenti u cahad |-eccezzjonijiet tal-Awtorita intimata, b’dan illi

rrevoka d-decizjoni tal-Awtorita intimata kif kontenuta fl-ittra tat-12 ta’ Gunju,

2020, u dan wara li ghamel is-segwenti konsiderazzjonijiet:

“lkkunsidra

Illi permezz tal-ewwel u t-tieni aggravju tieghu r-rikorrent isostni li I-Awtorita intimata

agixxiet ultra vires il-poteri taghha stante li r-ragunijiet moghtija fid-decizjoni appellata

Illi ai termini tal-artikolu 7 (¢) tal-Kapitolu 563 tal-Ligijiet ta’ Malta (Att Dwar I-Awtorita
Tal-Artijiet), I-istess Awtorita ghandha I-funzjoni li “tamministra bl-akbar mod assolut
sabiex isir I-ahjar uzu tal-art kollha tal-Gvern ta’ Malta u kull art li tifforma parti mill-
isfera pubblika bhall-perimetru tal-kosta, ix-xtut, portijiet, mollijiet, puntuni,
portbeaches, postijiet ta’ nzul, irmiggi, kanali, akwadotti, lagi, spieri naturali, irdum,
widien, pjazez pubbli¢i, toroq, sqagien, korsiji, rotot ta’ access ghall-postijiet pubblici
ohra inkluz dawk |i jwasslu ghall-perimetru tal-kosta, boskijiet, parki, zoni ta’
importanza ekologika jew ambjentali u s-siti ta’ importanza kulturali, soéjali, jew
stori¢i.” Kwindi, fil-fehma tat-Tribunal, ghandha vires li tara li I-art amministrata
minnha ma tikkrejax perikolu bl-uzu li jsir minnha u wkoll li I-istess art isir I-ahjar uzu
minnha. Filwagt li jista’ jkun hemm Awtoritajiet ohra li jkollha kompetenzi parallelli, dan

ma ffissirx illi I-Awtorita intimata ghandha tabdika mir-responsabbilita imposta fugha
mil-Ligi u thalli d-decizjoni li jispetta lilha ghal xi Awtorita ohra. Kwindi I-ewwel u t-tieni
aggravji geghdin jigu michuda.

Illi permezz tat-tielet aggravju r-rikorrent jishaq illi d-decizjoni appellata hija nulla u bla

effett stante li tmur kontra I-Ligi u kontra kull dettam illi Bord gudizzjarju, jew kwazi-
gudizzjarju, ghandu jsegwi fid-determinazzjoni ta’ materja simili. Illi jibda biex jinghad
illi I-Awtorita intimata la hi Bord gudizzjarju u lanqas kwazi-gudizzjarju. L-Awtorita
intimata hija I-korp regolatorju li jamministra I-art pubblika. Il-forum gudizzjarju li
mbaghad wiehed jista’ jirrikorri ghalih jekk ihossu aggravat minn xi att amministrattiv
ta’ tali korp regolatorju huwa proprju dan it-Tribunal jew il-grati ordinarji.

i r-rikorrent jishaq ukoll illi d-decizjoni appellata hija difettuza fil-procedura stante li hi
niegsa mill-firma tal-membri tal-Bord li ddecidewha, oltre I-fatt li ttiehdet fil-maghluqg u
mhux f’seduta pubblika. Illi jibda biex jinghad illi d-decizjoni appellata esebita a fol. 39
tal-process hija ffirmata minn Antonia Farrugia, liema persuna xehdet f'dawn il-
proceduri, u spjegat illi kien Kumitat fi hdan I-Awtorita intimata li ha d-decizjoni
appellata. Illi pero, it-Tribunal josserva illi ai termini tal-Artikolu 8 (1) tal-Kapitolu 563
tal-Ligijiet ta’ Malta “ix-xoghol imwettaq mill-Awtorita ghandu jkun ir-responsabbilta
tal-Bord izda hlief kif hawn aktar gabel imsemmi, it-tmexxija ezekuttiva tal-Awtorita, |-
amministrazzjoni taghha u l-organizzazzjoni u I-kontroll amministrattiv tad-Direttorati,
Unitajiet, Divizjonijiet u Sezzjonijiet u tal-uffi¢jali u l-impjegati, ghandha tkun ir-
responsabbilta tal-Uffi¢jal Kap Ezekuttiv, li jkollu wkoll dawk is-setghat kollha li minn
zZmien ghal zmien jigu delegati lilu mill-Ministru.”

Illi t-Tribunal josserva illi dan I-aggravju ma gie bl-ebda mod difiz mill-Awtorita intimata.
Mill-provi mressqa ma jirrizultax illi I-Bord jew il-Ministru responsabbli taw xi delega lil
dan il-Kumitat biex jiddeciedi I-applikazzjoni in kwistjoni. Kwindi, fin-nugqas ta’ tali
prova, it-Tribunal iqis illi r-rikorrent ghandu ragun jirrileva illi d-decizjoni appellata hija
proceduralment difettuza. Madankollu ma jagbilx mal-aggravju illi I-istess decizjoni hija
difettuza ghaliex ma ttihditx f’'seduta pubblika. It-Tribunal jerga’ jirribadixxi illi
hawnhekk si tratta ta’ decizjoni amministrattiva u mhux decizjoni gudizzjarja jew kwazi-
gudizzjarja.

i permezz tar-raba’ aggravju r-rikorrent jishaq illi d-decizjoni appellata hija nieqsa

minn kull motivazzjoni li twasslu biex jifhem a bazi ta’ liema policies u principji ttiehdet.
i t-Tribunal ma jqisx li dan huwa I-kaz ghalkemm xorta, kif se jinghad hawn taht, hija
monka minn xi aspetti. llli dan it-Tribunal se jittratta dan I-aggravju, flimkien mas-sitt
aggravju, u ¢ioé li dak mitlub mir-rikorrent m’hu se jikkreja I-ebda perikolu, hawn taht.

i mill-provi prodotti jirrizulta illi din I-applikazzjoni giet assessjata bhala talba wahda
minkejja li r-rikorrenti kien gieghed jitlob encroachment fuq Zewg siti differenti,
ghalkemm faccata ta’ xulxin, fl-istess triq.

Illi kif spjega Michael Cohen jista’ jaghti |-kaz illi r-rakkomandazzjoni tal-Awtorita ghat-
Trasport f’Malta kienet tkun differenti kieku z-Zewg siti gew assessjati fuq il-mertu
taghhom u dana ghaliex sit minnhom huwa fuq il-bankina ezatt kif tohrog mill-
istabbiliment in kwistjoni, filwaqt li s-sit I-iehor gieghed fuq ix-xaqliba I-ohra tat-trig
man-naha tal-bahar.

Illi ghal dak li ghandu x’jagsam mal-permess fuq in-naha tax-xatt, ir-rikorrent sahaq illi
I-Awtorita intimata ma haditx in konsiderazzjoni illi hemm pedestrian crossing vicin il-
fond in kwistjoni. Mill-applikazzjoni sottomessa lill-Awtorita intimata ma jirrizultax illi r-
rikorrenti indika li hemm xi pedestrian crossing fil-vicin u dan kif jirrizulta minn fol. 42
sa fol. 44 tal-process. Minn ritratt esebit a fol. 57 mir-rikorrent pero jirrizulta illi tul il-
medda tax-xatt hemm pedestrian crossing pero meta dan ir-ritratt jitqabbel mar-ritratt
a fol. 48, liema ritratt juri I-fond tar-rikorrent delinejat bl-ahmar, jirrizulta illi I-istess
pedestrian crossing mhix ezattament faccata tal-istess fond, izda numru ta’ metri ’l
boghod. llli dan it-Tribunal ma jqisx illi jekk ir-rikorrent jinghata permess biex jaqdi |-
klijenti faccata tal-hanut tieghu, I-istaff tieghu se joghod jimxi sal-pedestrian crossing,
jerga’ lura fid-direzzjoni opposta, u finalment iservi I-klijenti. Dak li probabilment isir
huwa li I-staff jagsam mill-iktar punt vicin u kwindi mhux minn fuq il-pedestrian crossing.
Illi kwindi, ghal dak li ghandu x’jagsam mat-talba ghal encroachment fuq in-naha tax-
xatt, I-Awtorita intimata kellha ragun tghid li hemm riskju kbir ghal kull min, klijenti u
staff, ikun gieghed jagsam it-trig, u kwindi I-ewwel, it-tieni u r-raba’ raguni ghar-rifjut
huma gustifikati. Li ma hux gustifikat hija t-tielet raguni, u cioé, illi se jintilfu I-postijiet
ta’ parkegq. L-applikazzjoni tar-rikorrenti bl-ebda mod m’hu se ttellef xi post ta’
parkegg, u kwindi din ir-raguni mhix gustifikata.

Illi ghal dak li jirrigwarda t-talba tar-rikorrenti sabiex ipoggi mwejjed u siggijiet fuq il-
bankina tan-naha tal-hanut tieghu, it-Tribunal isib li I-ewwel raguni biss tad-decizjoni
hija gustifikata u dan ghaliex jekk ikun hemm incident tat-traffiku, kif anke kien hemm
ricentement gewwa Tas-Sliema, se jinholog perikolu ghall-klijenti li jkunu geghdin jigu
servuti fuq il-bankina. Madankollu la t-tieni, la t-tielet u lanqgas ir-raba’ raguni tar-rifjut
ma jaghmlu sens ghat-talba tal-encroachment fuq il-bankina hekk kif wiehed johrog
mill-fond in kwistjoni.

Ili ghalhekk jirrizulta illi Il-Awtorita intimata ma gharfitx tagsam it-talba tar-rikorrenti fi
tnejn biex tqis kull sit fug il-mertu tieghu. llli jirrizulta li I-Awtorita intimata imxiet
b’ghajnejha maghluga fuq ir-rakkomandazzjoni tal-Awtorita ghat-Trasport f'Malta li

min-naha taghha wkoll gieset it-talba tar-rikorrenti bhala wahda. Izda huwa pjuttost
car illi ghalkemm I-applikazzjoni hija wahda, ir-ragunijiet moghtija mhux kollha
japplikaw ghaz-zewg siti bl-istess mod. Perezempju ghas-sit fuq il-bankina hdejn il-
hanut zgur mhu se jinholog l-ebda perikolu biex wiehed jagsam it-triq biex iservi |-
klijenti. Huwa evidenti wkoll illi b’dak propost mir-rikorrent fuq iz-Zewg siti mhu se
jintilfu I-ebda parking spaces.

llli permezz tal-hames aggravju ir-rikorrent jishaq illi d-decizjoni appellata hija

diskriminatorja u dan in vista ta’ permessi simili gia approvati. Illi dwar dan ir-rikorrenti
gab prova permezz ta’ diversi permessi li I-Awtorita intimata ghandha in vigore f’'diversi
lokalitajiet Maltin u Ghawdin, fosthom fl-istess triq tal-istabbiliment tar-rikorrent. Illi
minn dawn il-provi jirrizulta illi I-maggoranza ta’ permessi ghal tpoggija ta” mwejjed u
siggjiet bi trig bejn I-istabbiliment u s-sit fejn se tpoggew I- istess imwejjed u siggijiet,
nghataw gabel mal-Awtorita intimata bdiet tiffunzjona.

Illi t-Tribunal iqis li jekk certi encroachments li nghataw fil-passat, mill-predecessur tal-
Awtorita intimata, m’ghadhomx konformi ma’ policies tal-prezent, allura tali
encroachments ghandhom jigu riveduti. Dan |-Awtorita tista’ taghmlu ghaliex in-
natura ta’ permess ta’ encroachment hija wahda minnha nnifisha temporanja u tali
permess jista’ jigi revokat fi kwalunkwe hin mill-istess Awtorita. Illi ghalhekk, anke jekk
forsi hemm permessi simili ghal dak mitlub mir-rikorrenti, il-fatt li I-Awtorita tohrog
rifiut ghal talba simili ma jfissirx illi r-rikorrenti gie diskriminat. Ifisser biss li I-Awtorita
intimata trid tirregola ruhha fir-rigward ta’ ghadd ta’ permessi li jiggeddu minn sena
ghal sena.

Kwindi t-Tribunal huwa tal-fehma illi d-decizjoni appellata ghandha tigi annullata u
deciza mill-gdid, b’dan illi z-Zewg siti ghandhom jitgiesu abbazi tal-mertu taghhom u
mhux mehudin flimkien stante li I-konfigurazzjoni taghhom hija differenti minn xulxin.

DECIDE

Ghaldagstant it-Tribunal, ghar-ragunijiet hawn fuq esposti, gieghed jaqta’ u jiddeciedi
billi sa fejn kompatibbli ma’ dak li ntqal hawn fugq, jilga’ I-appell tar-rikorrenti u jichad I-
eccezzjonijiet tal-Awtorita intimata, b’dana illi gieghed jirrevoka d-decizjoni appellata
kif kontenut fl-ittra tat-12 ta’ Gunju, 2020 (Dok AF1 a fol. 39).

Bl-ispejjez kontra I-Awtorita intimata.

L-Appell

12. L-Awtorita appellanta ressqet I-appell taghha minn din id-decizjoni fl-20

ta’ Jannar, 2021, fejn talbet lil din il-Qorti sabiex,

“... thassar u tirrevoka d-decizjoni tat-Tribunal ta’ Revizjoni Amministrattiva tas-6 ta’
Jannar, 2021 fl-ismijiet suesposti, u dan filwaqt li tikkonferma d-decizjoni tal-Awtorita
esponenti hekk kif kontenuta fl-ittra tat-12 ta’ Gunju, 2020 (dok AF1 a fol. 39 tal-
process quddiem |-Onorabbli Tribunal), bl-ispejjez taz-zewg istanzi gudizzjarji kontra
l-appellat.”

13. L-Awtorita appellanta galet li hija hasset ruhha aggravata bid-decizjoni
tat-Tribunal ghaliex dan ghamel konsiderazzjonijiet li fil-fehma taghha dan ma
kellux jaghmel fir-rigward tat-tielet aggravju tar-rikors promutur, filwaqgt li
ghamel osservazzjonijiet zbaljati dwar l-istess u ghamel ukoll apprezzament
zbaljat tal-fatti. L-Awtorita appellanta qalet li huwa principju stabbilit fil-
gurisprudenza li min jallega jrid jipprova. Spjegat li fid-decizjoni tieghu dwar it-
tielet aggravju, it-Tribunal kien korrett meta gies |li |-awtorita la hija bord
gudizzjarju u langas kwazi-gudizzjarju, izda kompla josserva kif id-decizjoni
kienet iffirmata minn Antonia Farrugia, li tokkupa I-kariga ta’ case officer fi hdan
[-Awtorita appellanta. L-Awtorita appellanta ziedet tghid li filwaqt li dan huwa
kollu korrett, it-Tribunal ghamel riferiment ukoll ghall-artikolu 8(1) tal-Kap. 563,
meta |-ebda parti fil-proceduri m’ghamlet riferiment ghal dan Il-artikolu. L-
Awtorita appellanta galet li kien ir-rikorrent appellat li kellu I-oneru li jipprova li
d-decizjoni kienet proceduralment zbaljata, u li tali prova bagghet gatt ma
ngabet mill-appellat. L-appellanta qalet li I-appellat kellu I-obbligu jipprova li d-
decizjoni kienet proceduralment ivvizzjata, izda meta gie biex jikkonsidra din |-
allegazzjoni, it-Tribunal gal li I-Awtorita appellanta ma ppruvatx li tezisti delega

lill-kumitat. L-appellanta qalet li t-Tribunal kien inkorrett meta osserva li dan I-
aggravju ma giex difiz minnha, ghaliex hija ddefendiet il-pozizzjoni taghha meta
sostniet li ladarba d-decizjoni tal-Awtorita giet iffirmata minn persuna li tagixxi
fisimha, dan ifisser |i dik id-decizjoni hija korretta u valida. L-Awtorita
appellanta galet li I-kwistjoni dwar jekk il-case officer jew il-kumitat koncernat
kienx gieghed jagixxi fisem |-Awtorita appellanta jew le, ma gietx rilevata
quddiem it-Tribunal, u ghahekk ladarba dan id-dubju gatt ma tgajjem, dan
ifisser li t-Tribunal ghamel osservazzjoni li ma kellux jaghmel. L-Awtorita
appellanta qalet li I-case officer spjegat ir-rapport u l-involviment taghha f'din
id-decizjoni, u ladarba dik id-decizjoni hija ffirmata minn uffi¢jal tal-Awtorita kif
trid il-ligi, dan ifisser li hija proceduralment valida, kuntrarjament ghall-

konkluzjonijiet li wasal ghalihom it-Tribunal.

14. It-tieni aggravju tal-Awtorita appellanta huwa li ladarba |-appellat ressaq
applikazzjoni wahda, hija kellha taghti decizjoni wahda. Qalet li I-appellat
applika biex jinghata permess ta’ encroachment, u dan seta’ japplika fuq
kwalunkwe sit divers u minghajr limitu, ghaliex l-applikant huwa I-istess
individwu. L-Awtorita appellanta qalet |i ladarba saret applikazzjoni wahda,
jigifieri talba wahda, ma kien hemm I|-ebda obbligu fugha |li tagsam I-
applikazzjoni fi tnejn u taghti zewg decizjonijiet separati ghal applikazzjoni
wahda, ghaliex |-appellat dejjem kellu I-ghazla u I-possibilita li jintavola zewg
applikazzjonijiet separati ghal siti differenti. L-Awtorita appellanta kompliet
tghid li minkejja li r-ragunijiet moghtija fid-decizjoni taghha ma japplikawx fit-
totalita taghhom ghaz-zewg siti inkwistjoni, xorta wahda tapplika tal-angas

raguni wahda ghal kull sit, u t-Tribunal sostna li t-tnejn kienu meritati,

partikolarment fir-rigward tal-pedestrian crossing u tal-high risk for pedestrians
and clients in the event of a traffic accident. L-appellanta ziedet tghid li minkejja
li hija fdata bl-awtorita li tamministra I-art tal-Gvern ta’ Malta, u ghalhekk
ghandha tara li jsir I-ahjar uzu minnha, hija ma kellha I-ebda raguni ghalfejn
tiddubita mir-rakkomandazzjonijiet ta’ Transport Malta, u ghalhekk hija kienet
ragonevoli meta segwiet u mxiet mal-imsemmija rakkomandazzjoni. L-
appellanta galet li ghalhekk ghandu jirrizulta illi anke li kieku minflok decizjoni
wahda nghataw zewg decizjonijiet, id-decizjoni ahharija ta’ rifjut fuq iz-zewg siti

hija ragonevoli.

15. B’riferiment ghat-tielet aggravju, l-appellanta qalet |i in vista tal-
partikolaritajiet tal-kaz, inkluz il-fatt li ma giex ippruvat |i d-decizjoni kienet
wahda proceduralment difettuza, kif ukoll in vista tal-fatt |i l-applikant
issottometta biss applikazzjoni wahda, hija ma thossx li ghandha tbati |-ispejjez
gudizzjarji fit-totalita taghhom, specjalment meta jirrizulta li fuq iz-zewg siti kien

hemm ragunijiet validissimi ghar-rifjut.

Ir-Risposta tal-Appell

16.  Fir-risposta tieghu, l-appellat qal li I-pregudizzju li gieghda tilmenta minnu
[-Awtorita appellanta huwa bil-wisq neboluz, u dan ghaliex bid-decizjoni li ta t-
Tribunal, I-unika haga li ghandha taghmel I-appellanta huwa li terga’ tikkonsidra
[-applikazzjoni u |-proposti tieghu mill-gdid. B’riferiment ghall-ewwel aggravju
tal-Awtorita appellanta, l-appellat jghid li hawnhekk [-Awtorita appellanta

gieghda titlob li jsir riapprezzament tal-fatti. L-appellat ghamel riferiment ghax-

xhieda ta’ Antonia Farrugia, fejn din spjegat li r-rakkomandazzjoni taghha lill-
Kumitat kienet li I-permess jinhareg, izda kien il-Kumitat li ma qabilx ma’ din ir-
rakkomandazzjoni. L-appellat qal li mix-xhieda ta’ Antonia Farrugia rrizulta li din
kienet il-case officer li rrakkomandat li I-applikazzjoni tigi approvata, izda din
kellha idejha marbutin dwar x’setghet taghmel, ghaliex l-applikazzjoni kellha tigi
approvata wkoll mill-Kumitat. Qal li wara li I-Kumitat ta d-decizjoni tieghu, id-
decizjoni tar-rifjut giet iffirmata mill-case officer, minghajr ma sar |-ebda
riferiment ghall-membri tal-istess Kumitat. L-appellat qal li |-process tad-
determinazzjoni tal-applikazzjoni tieghu kien jinkludi d-deliberazzjonijiet li saru
mill-Kumitat, u ghalhekk kien jispetta lit-Tribunal li jezamina biss dan il-punt,
ghaliex it-Tribunal kien ikun ferm skorrett li kieku fil-konsiderazzjonijiet tieghu
waqaf biss sal-case officer. L-appellat gal li I-appellanta tghid li fl-ebda waqt tal-
proceduri ma sar riferiment ghall-artikolu 8(1) tal-Kap. 563, u ghalhekk it-
Tribunal ma kellux ghalfejn jidhol f'din id-diskussjoni. L-appellat gal li I-Kap 563
huwa I-ligi li tirregola |-Awtorita tal-Artijiet u |-funzjonijiet u I-mizuri |i jistghu
jittiehdu minnha bhala entita legali, u ghalhekk l-istess Awtorita ma kellhiex
tasal biex tghid li t-Tribunal kellu jkun impedut milli jaghmel riferiment ghall-
istess ligi. L-appellat qal li mix-xhieda ta’ Antonia Farrugia rrizulta li |-
applikazzjoni tieghu giet diskussa mill-Kumitat, u t-Tribunal m’ghamel xejn
kontra l-vires tieghu meta analizza dan. L-appellat gal li mhux gust li |-Awtorita
appellanta tipprova tillimita I-poteri revizjonali tat-Tribunal bit-tentattiv li
tghatti zball fil-portata tal-provi taghha, billi tipprova tasserixxi li I-istess
Tribunal ma kellu gatt jidhol u jsemmi I-artikolu 8(1) tal-Kap. 563, ghaliex it-
Tribunal huwa vestit bil-poter li jara jekk |-agir tal-Awtorita huwiex in linea mal-
vires taghha. L-appellat gal li I-legislatur ghazel bis-shih li jispecifika illi t-Tribunal

ghandu l-vires li jezamina kemm punti ta’ natura fattwali kif ukoll punti legali,
bl-iskop li jigu mharsa I-principji ta’ gustizzja naturali. L-appellat gal li t-Tribunal
mhux talli kellu dritt li jippronunzja ruhu f'dak is-sens, izda kien necessarju li
jaghmel dan, ghaliex fin-nugqas ikun gieghed jippregudika u jipperikola I-
principji regolatorji abbazi ta’ liema u ghas-salvagwardja ta’ liema dan it-
Tribunal gie kostitwit. L-appellat qal |i f'dan il-kaz l-appellanta ppruvat
tiddefendi |-pozizzjoni taghha billi tghid |i proceduralment, il-firma tal-case
officer kienet sufficjenti, izda qal li din mhix tghid ukoll li din id-decizjoni kienet
giet approvata mill-Kumitat, xi haga li saret minghajr ebda delega u minghajr

firem.

17. B’riferiment ghat-tieni aggravju tal-appellanta, |-appellat isostni li x-xhud
Antonia Farrugia stess qalet fix-xhieda taghha, li huwa kellu Zzewg
applikazzjonijiet, wahda fir-rigward tas-sit biswit il-hanut u l-ohra fir-rigward
tas-sit fug in-naha tax-xatt, u li fil-konsiderazzjonijiet taghha I-Awtorita
appellanta ffukat |-aktar fug l-applikazzjoni dwar is-sit fuq in-naha tax-xatt. L-
appellat qal li minn din ix-xhieda hareg car li minkejja li I-applikazzjoni tieghu
kienet tinkludi zewg proposti, ghal xi raguni jew ohra |-Awtorita ghazlet li tiffoka
d-deliberazzjoni taghha fuq proposta wahda biss. L-appellat qgal li anki I-istess
Tribunal stagsa lill-case officer jekk ir-ragunijiet tar-rifjut kinux fir-rigward taz-
zewg proposti, li jfisser li anki t-Tribunal irrikonoxxa |-fattur importanti li kien
hemm applikazzjoni wahda b’zewg proposti. L-appellat stagsa ghal liema raguni
[-Awtorita appellanta ghazlet li tikkonsidra proposta wahda u mhux |-ohra

wkoll? Qal ukoll li jekk I-Awtorita appellanta kellha xi kwistjoni dwar jekk iz-zewg

proposti tal-applikant setghux saru f'applikazzjoni wahda, messha gajmet dan

il-punt quddiem it-Tribunal u mhux f'dan I-istadju.

18. B’riferiment ghat-tielet aggravju tal-appellanta, I-appellat gal li t-Tribunal
stess irrikonoxxa li fattwalment I-agir tal-Awtorita kien insensat, u ghalhekk
indirettament irrikonoxxa li fil-mertu I-Awtorita tal-Artijiet hija Zbaljata. L-
appellat gal li anki jekk uhud mill-aggraviji jigu milqugha minn din il-Qorti, huwa
m’ghandux ikun ikkundannat ghall-hlas tal-ispejjez in toto, izda semmai ghandu

jigi deciz li kull parti ghandha thallas l-ispejjez taghha.

Konsiderazzjonijiet ta’ din il-Qorti

19. 1l-Qorti sejra tghaddi sabiex tikkonsidra |-aggravji sollevati mill-Awtorita
appellanta, wara li tkun gieset il-fatti kollha li wasslu ghall-proceduri odjerni, id-
decizjoni appellata u I-pozizzjoni li hadu z-zewg partijiet f'dawn il-proceduri. L-
Awtorita tal-Artijiet irrifjutat it-talba tal-appellat sabiex jinghata permess ta’
encroachment halli jkun jista’ jgieghed imwejjed u siggijiet f'sit biswit
boathouse/hanut mikrija lilu, kif ukoll f'sit fac¢ata taghha, man-naha tax-xatt.
Ir-rifjut tal-Awtorita tal-Artijiet gie mahrug wara li saret konsultazzjoni ma’
Transport Malta, u gie deciz li partikolarment rigward is-sit li jmiss max-xatt, li
ser jinholog perikolu ghall-pedestrians u ghas-sewwieqga. It-Tribunal, wara li
kkonsidra |-appell tar-rikorrent, li hassu aggravat b’dan ir-rifjut, bid-decizjoni
tieghu stieden lill-Awtorita tal-Artijiet tanalizza |-applikazzjoni tal-appellat mill-

gdid, filwaqt li annulla I-ittra ta’ rifjut datata 12 ta’ Gunju, 2020. L-Awtorita

appellanta hassitha aggravata b’din id-decizjoni u ghalhekk interponiet appell

minnha quddiem din il-Qorti.

L-ewwel aggravju: [it-Tribunal ghamel konsiderazzjonijiet li ma kellux
jaghmel fir-rigward tat-tielet aggravju tar-rikors
promutur, filwaqt li ghamel osservazzjonijiet zbaljati u
apprezzament hazin tal-fatti]

20. L-Awtorita appellanta tghid li filwaqt li t-Tribunal kien korrett meta gies i
hija mhijiex bord gudizzjarju u langas kwazi-gudizzjarju, it-Tribunal osserva
wkoll kif id-decizjoni kienet iffirmata minn Antonia Farrugia, case officer mal-
Awtorita, u sussegwentement ghamel riferiment ghad-dispozizzjonijiet tal-
artikolu 8(1) tal-Kap. 563, u dan meta l-ebda parti fil-pro¢eduri m’ghamlet
riferiment ghal dan l-artikolu tal-ligi. L-Awtorita appellanta qalet li kien I-
appellat li qal li d-decizjoni kienet proceduralment difettuza, izda minkejja dan
[-appellat ma gab l-ebda prova sabiex juri li din id-decizjoni kienet
proceduralment ivvizzjata. L-Awtorita appellanta sahget |i t-Tribunal kien
zbaljat meta qal li I-Awtorita ma ppruvatx li tezisti delega lill-kumitat li ddecieda
dwar l-applikazzjoni tal-appellat, u din il-konsiderazzjoni kienet wahda zbaljata
ghaliex l-oneru tal-prova kien jinkombi fuq l-appellat. L-appellanta galet li t-
Tribunal kien zbaljat ukoll meta gal li hija bl-ebda mod ma ddefendiet il-
pozizzjoni taghha, u dan ghaliex id-decizjoni taghha giet iffirmata minn persuna
li tagixxi f'isem |-awtorita, u ghalhekk id-decizjoni hija wahda korretta u valida.
L-appellanta qalet li I-kwistjoni dwar jekk il-case officer kienx gieghed jagixxi
f'isem |-Awtorita gatt ma giet rilevata quddiem it-Tribunal, u ghalhekk ladarba

dan id-dubju gatt ma tqajjem, it-Tribunal ghamel osservazzjonijiet li ma kellux

jaghmel. L-appellanta qalet li I-case officer spjegat ir-rapport u l-involviment
taghha fid-decizjoni, u ladarba dik id-decizjoni hija ffirmata minn ufficjal kif trid

il-ligi, dak ifisser li d-decizjoni hija proceduralment valida.

21. 1l-Qorti ma taqgbilx mal-pozizzjoni li gieghda tiehu |-Awtorita appellanta
f'dan l-ewwel aggravju taghha, ghaliex it-Tribunal kien tenut li jic¢ita mil-ligi
relattiva u jara li din giet applikata kif suppost ghac-cirkostanzi tal-kaz. Id-
decizjoni kienet iffirmata mill-case officer, imma t-Tribunal stabbilixxa li d-
decizjoni ahharija ma kinitx tal-case officer wahedha, izda tal-kumitat jew il-
Bord li tlagga’ apposta sabiex jiddiskuti I-applikazzjoni tal-appellat. Billi t-
Tribunal ghamel din |-osservazzjoni u ra li gew osservati d-dispozizzjonijiet tal-
ligi fir-rigward tal-mod kif ittiehdet id-decizjoni finali dwar I-applikazzjoni tal-
appellat, ma sar xejn |li huwa kontra I-ligi jew kontra |-principji ta’ gustizzja
naturali. Anki fl-eventwalita li I-ebda wiehed mill-partijiet ma ssolleva dan il-
punt procedurali, it-Tribunal ma kienx zbaljat meta ghamel riferiment ghal-ligi
regolatorja u ghamel il-konsiderazzjonijiet tieghu f'dan ir-rigward. Il-Qorti
langas ma taqbel mal-pozizzjoni tal-appellat li f'dan il-kaz id-decizjoni tal-
Awtorita kienet nulla peress li kienet niegsa mill-firem tal-membri tal-Bord,
ghaliex ladarba gie stabbilit mill-provi prodotti, li I-Bord tlagga’ u ha d-decizjoni
tieghu, il-firma ta’ rapprezentanta wahda tal-Awtorita, li inzertat I-istess case
officer li tat rakkomandazzjoni biex il-permess mitlub jintlaga’, kienet suffi¢jenti.
Wiehed irid izomm quddiem ghajnejh li meta tintbaghat ittra f'isem u ghan-nom
ta’ awtorita governattiva, min jiffirma l-ittra jkun gieghed jaghmel dan mhux
f'ismu personali izda in rapprezentanza tal-awtorita governattiva jew Il-enti li

tkun, u ghalhekk m’hemm xejn straordinarju jew li mhux skont il-ligi fl-ittra li

rcieva l-appellat. Huwa ghal dawn il-konsiderazzjonijiet li din il-Qorti mhix tilga’
[-ewwel aggravju tal-Awtorita appellanta ghaliex m’hemm |-ebda bazi fattwali

jew legali ghalfejn dan I-aggravju ghandu jigi milqugh, u ghalhekk tichdu.

It-tieni aggravju: [applikazzjoni wahda, decizjoni wahda]

22. L-Awtorita appellanta hasset ruhha aggravata ghaliex it-Tribunal wasal
ghall-konkluzjoni li hija m’gharfitx tagsam it-talba tal-appellat fi tnejn biex tqis
kull sit fuqg il-mertu tieghu, izda mxiet fuq ir-rakkomandazzjonijiet ta’ Transport
Malta, li wkoll gieset it-talba tal-appellat bhala wahda. It-Tribunal qgies li
minkejja li d-decizjoni li nghatat hija wahda, ir-ragunijiet moghtija mhux kollha
japplikaw ghaz-zewg siti bl-istess mod. L-appellanta hassitha aggravata b’din il-
parti tad-decizjoni u qalet li ladarba saret applikazzjoni wahda, b’talba wahda,
ma kien hemm I-ebda obbligu fugha li tagsam l-imsemmija applikazzjoni fi tnejn
u taghti zewg decizjonijiet separati ghal kull wahda. Qalet li f'dan il-kaz hija
segwiet il-pariri moghtija lilha minn esponenti ta’ Transport Malta, li huma |-
esperti fir-regolamentazzjoni tat-traffiku, u ma kellhiex ghalfejn tiddubita mill-

pariri moghtija lilha f'dan ir-rigward.

23. ll-Qorti tqis illi anki mix-xhieda moghtija minn Michael Cohen stess, in
rapprezentanza ta’ Transport Malta, irrizulta li jkun hemm kazijiet fejn
Transport Malta tkun ser toggezzjona ghal applikazzjoni i ssir, u jsiru
diskussjonijiet mal-applikant sabiex dan jigi mheggeg jagsam l-applikazzjoni
tieghu fi tnejn jew iressaq biss applikazzjoni fuq is-sit li jkun I-ingas
problematiku. Fil-kaz odjern jirrizulta li I-appellat applika biex jinghata permess

ta’ encroachment fuq zewg siti, jigifieri fuq is-sit li jigi biswit il-hanut tieghu u

fuq is-sit li jmiss max-xatt. Dan ifisser li I-applikazzjoni tieghu setghet facilment
tingasam fi tnejn. Mid-decizjoni ta’ rifjut moghtija mill-Awtorita appellanta,
jirrizulta li din iffukat |-aktar fuq l-aspett tat-tfixkil ghat-traffiku fir-rigward tal-
permess li l-appellat talab ghas-sit |i jmiss mal-bahar, filwaqt li qajla tat ir-
ragunijiet ghalfejn il-permess ghas-sit biswit il-hanut kien gie rrifjutat. Kien in
vista ta’ dawn il-konsiderazzjonijiet |i t-Tribunal iddecieda |i d-decizjoni tal-
Awtorita appellanta ghandha tigi ddikjarata nulla, u li l-applikazzjoni tal-appellat
ghandha tigi ttrattata mill-gdid mill-istess Awtorita. 1I-Qorti ma ssib xejn
x'ticcensura f'din il-parti tad-decizjoni, anzi hija tal-fehma li dan huwa dak li kien
messu sar mill-ewwel, ghaliex b’hekk kienu jigu evitati hafna proceduri legali bla
bzonn. Dak li xehed dwaru Michael Cohen, jigifieri li ssir diskussjoni mal-
applikant u jigu spjegati lilu I-possibilitajiet disponibbli ghalih wara li dan ikun
ressaq l-applikazzjoni tieghu, certament li ma jistax jintqgal li sar ukoll f'dan il-
kaz, u ghalhekk din il-Qorti gieghda tikkonferma d-decizjoni tat-Tribunal li
annulla d-decizjoni tal-Awtorita appellanta u ordna li din terga’ tevalwa I-
applikazzjoni mill-gdid, peress li jista’ jkun hemm il-possibilita li jinghata

permess almenu rigward is-sit biswit il-hanut.

It-tielet aggravju: [il-kap tal-ispejjez]

24.  Punti kardinali tad-dritt procedurali Malti, huwa li |-parti telliefa ghandha
taghmel tajjeb ghall-ispejjez. F'dan il-kaz ma jistax jintgal li xi parti ‘rebhet’ u |-
parti I-ohra ‘tilfet’, izda certament li ladarba d-decizjoni tal-Awtorita appellanta

gieghda tigi annullata sabiex I-applikazzjoni tal-appellat tigi ttrattata mill-gdid,

il-Qorti hija tal-fehma li d-decizjoni tat-Tribunal dwar l-ispejjez ghandha tibga’

kif deciza. Tqis ghalhekk li dan I-aggravju mhuwiex misthoqq, u tichdu.

Decide

Ghar-ragunijiet premessi, din il-Qorti qieghda tiddeciedi dwar I-appell
imressaqg mill-Awtorita appellanta billi tichdu, filwaqt li gieghda tikkonferma

s-sentenza appellata fl-intier taghha.

Spejjez tal-proceduri quddiem it-Tribunal ghandhom jibqghu kif decizi, filwaqt

li l-ispejjez ta’ dan l-appell huma a karigu tal-Awtorita appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

